
Bosanska  Krupa, marta  2011. godine

Na osnovu člana 31. Zakona o sudovima u Federaciji Bosne i Hercegovine („Službene novine F BiH“ broj: 38/05, 22/06, 63/10 i 72/10), člana 8. tačka j) Pravilnika o unutrašnjem sudskom poslovanju („Službni glasnik BiH“ broj: 57/08,70/09 i 13/10), predsjednik Općinskog suda u Bosanskoj Krupi, d o n o s i:
P R A V I L N I K

o 

uslovima i načinu korištenja

službenih vozila Općinskog suda u Bosanskoj Krupi

I   OPŠTE  ODREDBE

Član 1.

Ovim Pravilnikom o uslovima i načinu korištenja službenih vozila Općinskog suda u Bosanskoj Krupi (u daljem tekstu: ovaj Pravilnik) regulišu se 
· uslovi pod kojima uposleni mogu koristiti službeno vozilo, 
· način korištenja službenih vozila,
· održavanje, registracija 

· čuvanje službenih vozila 

· korištenje vlastitog putničkog vozila u službene svrhe. 

Član 2.

Pod službenim vozilom podrazumjevaju se putnička motorna vozila koja su u vlasništvu Općinskog suda u Bosanskoj Krupi (u daljem tekstu: vog Suda).
Član 3.

Vozač u smislu ovog Pravilnika je lice koje upravlja službenim vozilom ovog Suda, u skladu sa članom 8. ovog Pravilnika.

Član 4.
Kontrolu korištenja vozila vrše predsjednik i sekretar ovog Suda

II   USLOVI  I  NAČIN  KORIŠTENJA  SLUŽBENIH  VOZILA
Član 5.

Službena vozila ovog Suda koriste se isključivo za službene potrebe ovog Suda u funkciji obavljanja poslova iz djelokruga rada suda.

Član 6.

Korištenje službenog vozila nakon radnog vremena i u neradne dane (rad u dežurstvu, službeno putovanje i sl.), vrši se po posebnom odobrenju predsjednika ovog Suda. 
O tome je vozač dužan sačiniti zabilješku na nalogu za vozilo.

Član 7.

Svako korištenje službenih vozila za privatne potrebe i potrebe koje nisu vezane za izvršavanje radnih zadataka ili protivno odredbama ovog Pravilnika, smatraće se težom povredom radne dužnosti.

Član 8.

Službenim vozilima ovog Suda prvenstveno upravlja uposlenik koji obavlja poslove vozača (u daljem tekstu: uposlenik–vozač), a u slučaju njegove spriječenosti ili nemogućnosti da upravlja vozilom, vozilom upravlja uposlenik ovog Suda koji posjeduje vozačku dozvolu i zna upravljati vozilom (u daljem tekstu: vozač), a po odobrenju predsjednika i sekretara ovog Suda 
Član 9.
Potrebe za izlascima na teren, a gdje je neophodno korištenje vozila, sudije moraju najaviti najmanje jedan dan unaprijed, radi rasporeda vozila.

Odlazak na teren najavljuje se zaposleniku-vozaču, odnosno sekretaru suda radi rasporeda vozila.
Član 10.
Za vrijeme za koje se ne koriste službena vozila, ključevi vozila i saobraćajne dozvole odlažu se na recepciji ovog Suda, osim u slučaju ako predsjednik drugačije odredi za pojedina vozila. 

Ako sa korištenjem vozila treba početi izvan radnog vremena, kao i u slučaju kad je sa korištenjem vozila započeto u toku radnog vremena pa se vozilo vraća pred zgradu poslije radnog vremena, ključeve i saobraćajnu dozvolu prije korištenja vozila, odnosno nakon prestanka njegovog korištenja i parkiranja vozila iza zgrade Suda odnosno u garažu, zadržava vozač i odmah narednog radnog dana predaje u skladu sa stavom 1. ovog člana.

Član 11.
Parkiranje vozila van radnog vremena vrši se u garažu, odnosno na parking mjesta koje utvrdi predsjednik odnosno sekretar ovog Suda.


Putni nalog za vozilo

Član 12.
Uposlenik-vozač dužan je početkom svakog mjeseca da otvori zbirni nalog za vozilo za taj mjesec gdje se svakodnevno bilježe vožnje na području Unsko-sanskog kantona, a koje traju u toku radnog vremena. 

Kada službeno vozilo ide na službeni put izvan Unsko-sanskog kantona, za svako takvo putovanje otvara se poseban nalog za vozilo, koji se pookončanu putovanja predaje nadležnoj službi ovog Suda.
Nalog potpisuje predsjednik suda i uposlenik-vozač. 
Zadnji radni dan u mjesecu, uposlenik-vozač predaje nalog za vozilo iz stava 1. ovog člana u nadležnu službu ovog Suda radi obračuna i kontrole utrošenog goriva.

Član 13.

Odsjek za računovodstvene i opće poslove ovog Suda vodi sve potrebne evidencije koje se odnose na servisiranje i održavanje službenih vozila te utrošak goriva.

Član 14.
Svaki vozač je obavezan, na zbirni nalog iz člana 12. stav 1. ovog Pravilnika upisati relaciju na koju putuje, te stanje kilometar sata na početku i na kraju putovanja.

Podatke iz stava 1. ovog člana, vozač je dužan upisati i na nalogu za vozilo iz člana 12. stav 2. ovog Pravilnika.

III   ODRŽAVANJE  I  ČUVANJE  SLUŽBENIH  VOZILA
1. Održavanje službenih vozila

Član 15.
Održavanje službenih vozila podrazumjeva preduzimanje svih potrebnih radnji da bi 

vozila bila u tehnički ispravnom stanju za redovnu upotrebu.

Član 16.
Koristiti se mogu samo tehnički ispravna vozila.

Svako vozilo i vozač moraju imati odgovarajuću dokumentaciju u skladu sa propisima iz oblasti bezbjednosti saobraćaja na putevima.

Član 17.
Održavanje službenih vozila vrši uposlenik-vozač, a u slučaju njegove spriječenosti i nemogućnosti, poslove preuzima uposlenik-recepcionar, odnosno drugo lice koje odredi predsjednik ili sekretar ovog Suda.
Član 18.
Uposlenik-vozač brinese o redovnom servisiranju i registraciji vozila, i dužan je  blagovremeno najaviti potrebu redovnog servisiranja vozila i isteka registracije, radi blagovremenog preuzimanja potrebnih radnji. 
Član 19.
Uposlenik-vozač je dužan da vrši sitne opravke na vozilu koje ne zahtjevaju angažovanje stručnog lica-servisa.
Član 20.
Svako servisiranje vozila i nabavka dijelova obavljat će se uz odgovarajuću naridžbenicu i po dodobrenju predsjednika odnosno sekretara ovog Suda

Član 21.
Prije početka vožnje vozač je dužan da izvrši pregled vozila vizuelno i odgovarajućim radnjama, nakon čega svojim potpisom potvrđuje da je vozilo primio u ispravnom stanju i sa odgovarajućom opremom. 
Sve eventualne nepravilnosti saopštava uposleniku-vozaču odnosno drugom odgovornom licu, te isto pismeno konstatuje na nalogu za vozilo.
Član 22.
Dužnost uposlenika-vozača i svih zaposlenika koji upravljaju službenim motornim vozilom, da prate rad vozila i redovno prijavljuju uočene kvarove i probleme u radu vozila i oštećenja na vozilu.

2.   Čuvanje službenih vozila 

Član 23.
Uposlenik-vozač, kao i ostali uposlenici koji koriste službeno vozilo, obavezni su čuvati službeno vozilo i isto upotrebljavati sa pažnjom dobrog vozača.

Lica iz stava 1. ovog člana odgovorna su za štetu koja uslijed nepažnje ili nemara nastane na vozilu.

Član 24.
U slučaju kada se vozilo koristi u službene svrhe i kad se zbog toga nalazi izvan kruga suda, vozač je dužan da preduzme sve neophodne mjere da vozilo ostavi na takvom mjestu gdje će isto moći imati pod svojom kontrolom, kako nebi došlo do oštećenja ili otuđenja vozila.

Član 25.
Službena vozila suda za vrijeme kada se ne koriste, moraju biti garažirana odnosno parkirana na za to predviđeno mjesto.

IV     SLUŽBENA PUTOVANJA  I  KORIŠTENJE  VLASTITOG  VOZILA
Član 26.
Pod službenim putovanjem se podrazumjeva putovanje koje se vrši izvan sjedišta ovog Suda odnosno Odjeljenja ovog Suda u Bužimu, bilo na području F BiH, BiH ili u inostranstvo.
Član 27.
Za potrebe službenog putovanja, u smislu člana 26. ovog Pravilnika, upotrebljavat će se službena vozila ovog Suda.

Službenim vozilom u svrhu iz stava 1. ovog člana, upravlja uposlenik koji se upućuje na službeno putovanje.

Član 28.
Uposleniku koji se upućuje na službeno putovanje i koji insistira da na službenom putovanju koristi  vlastito vozilo, po odobrenju predsjednika bit će priznati troškovi utrošenog goriva.
Ukoliko se za službeno putovanje ne može koristiti službeno vozilo ovog Suda (neispravno, već se nalazi na službenom putu ili sl.), a zaposlenik koji se upućuje na službeno putovanje posjeduje vlastito vozilo kojim upravlja, samo uz prethodno odobrenje predsjednika  istom će biti priznata naknada za upotrebu vlastitog putničkog automobila u skladu sa važećim propisisma.
V   ZAVRŠNE  ODREDBE
Član 29.
Ovaj Pravilnik stupa na snagu danom donošenja.

U Bosanskoj Krupi, 29 marta 2011.godine

            
PREDSJEDNIK  SUDA

Broj: 018-0-Su-11-000 085

